
 مبارک پیل
ِ  قاَلَ رسَُولَ « ُ  صَ�َّ  ا�َّ   دَعَا  مَنْ : وسََلَّمَ  عَلَيهِْ  ا�َّ

َ
ُ  كَانَ  هُدًى إِلى

َ
جْرِ  مِنْ  له

َ ْ
 الأ

جُورِ  مِثلُْ 
ُ
  تبَِعَهُ  مَنْ  أ

َ
جُورهِِمْ  مِنْ  ذَلكَِ  َ�نقُْصُ  لا

ُ
  دَعَا  وَمَنْ  شَيئْاً أ

َ
 ضَلاَلةٍَ  إِلى

ثمِْ  مِنْ  عَليَهِْ  كَانَ  ِ
ْ

  تبَِعَهُ  مَنْ  آثاَمِ  مِثلُْ  الإ
َ

 »شَيئْاً آثاَمِهِمْ  مِنْ  ذَلكَِ  َ�نقُْصُ  لا
 المسلم). (رواه الإمام

فرمایی: څوک چي هدايت (سمي لاري) ته  ج ژباړه: رسول ال�ه
بلنه وکړي د هغو ټولو خلکو ثواب ورکول کيږي چي پر دغه هدايت 

د هغو له ثوابه هم څه نه کميږي. او څوک چي  اوتلنه او کړنه کوي 
ګمراهۍ ته بلنه وکړي، د هغو ټولو خلکو ګناه چي عمل په کوي 
 پرده ليکل کيږي او د عمل کوونکو له ګنهونو څخه هم څه نه کميږي.





 

 

íخبر äژباړ Ï 

محمد سيد المرسلين وعلى آله  الحمد الله رب العالمين، والصلاة والسلام على

 وصحبه وأزواجه أمهات المؤمنين وبعد:

 ډېرو درنو او عزتمنو وروڼو او خوندو! 
له ډېره مهاله مي په زړه کي وه چي د يوې ښکلي مسلماني کـورنۍ 
د جوړېدو او د مسلمانو  مېړه او مېرمني د اړيکو، په تېـره د مسـلمانو 

ن جوړولـو پـه هکلـه او پـه دې ښځو د کالو او وروځو اخيستلو او ځا
اړه د حــل او حرمــت پــه بــاب زمــوږ د ســپېڅلي ديــن او ښــکلي غــرا 
شريعت احکام را غونډ او د يوه کتاب په بڼه يې تاسي ته د يوې ډالۍ 
په توګه وړاندي کړم. خو باور وکړئ چي زما بوختياوي، البته د ليکنو 

تــه نــه  او ژبــاړي پــه برخــه کــي دونــي زيــاتي وې چــي زه يــې دې کــار
پرېښوولم. په دې ترځ کي صرف مادوني وکولاى سول چي زما د يوه 

د دوهم چاپ په يـوه  »زموږ صحت او آخرت ته تاواني توکي«کتاب 
برخـه کـي د هغـه د موضــوعاتو او حجـم پـه پـام کــي نيولـو سـره څــه 
څرګندوني وکړم، خو په دې سره مي د دې موضوع د څېړني حـق ادا 

 سوى نه باله.  
درو داسي  وپه انټرنيټ کي په فارسي ژبه ژباړلو سويو وخت 

پېښ سوم چي په دې هکله يې  زما د غه هيلي تر سره  بانديکتابونو 
کولې. نو هغه وو چي دغه کتابونه مي په دې نيت په خپل کمپيوټر 
کي خوندي کړل چي په يوه مناسب فرصت کي کار ځني واخلم. دغه 



 نظره داسلام اوطبابت له کښل وېښتانود وروځو او مخ د     ٢

خانوادۀ « فارسي ژباړه» الزوجينالبيت السعيد وخلاف «کتابونه وه د 
 »النمص بين الشريعة والطب«، د »خوشبخت واختلاف زوجين

 اه اسلام وگديد زصورت ا برداشتن موى ابرو و« فارسي ژباړه
 »النصائح الثمينة لمخالفات المراة في اللباس والزينة«د او » پزشکي
کله چي  .»و آرايش زنان لباس های ارزشمند دربارۀ راهنمايی«ژباړه 

کړل او راته  مي دغه کتابونه مطالعهنو ،مي څه فرصت ترلاسه کړ
څرګنده سوه چي که دغه درې کتابونه خپاره سي، نو په اړونده 
موضوع کي بېل کتاب ليکلو ته ضرورت نه ليدل کيږي. ځکه مي نو  

په دې هکله له ځانګړي کتاب ليکلو څخه تېر سم او و پتېيل چي 
مسلمانو وروڼو او خوندو د مطالعې او  ګټي  همدغه کتابونه زما د

اخيستني لپاره په پښتو او دري دواړو ژبو خپاره سي. نو هغه وو چي 
لومړى مي د درو سرو کتابونو اصل په عربي ژبه په کمپيوټر او مکتبۀ 
شامله کي پيدا کړل، بيا مي  درې سره فارسي کتابونه ورسره تطبيق 

مي واړول او تصحيح او ترتيب مي  کړل او زموږ په دوديزه دري ژبه
کړل. بيامي درې سره په پښتو ژبه وژباړل، چي دا دى له دغو کتابونو 

 څخه يو يې ستاسي په لاسونو کي دى.   
چي موږ او تاسي ته يې د احسان منندوى يم  أد لوى څښتنزه 

د دې سپېڅلي دين او په دې موضوعاتو کي توفيق را کړ چي 
 ړو او د پلي کېدو لپاره يې هلي ځلي وکړو.مطالعه کشريعت احکام 

 مسلمانو وروڼو او خوندو! 
په دنيا کي تر بل هر کار دمخه زموږ د نېکمرغۍ او په آخـرت کـي 

ژور غـور  کيزموږ د ژغورني له لاملونو څخه زموږ د دين په چارو 
او تفکر، په تېره د واده کولو او د يـوې مسـلماني کـورنۍ د رامـنځ تـه 



 ٣  خبري نړژبا د 

اسلامي شريعت سره زموږ د کړو وړو او ځان د برابرولـو کولو، او د 
 مل او دقت دى.أاو سمبالولو په چارو، احکامو او مسايلو کي ت

 درنو مسلمانو خوندو! 
دغه کتاب (د وروځو او مخ د وېښتانو کښل د اسلام او طبابت له 
نظره) په دې اړه د دې ارزښتناک اسـلامي تـګ لـوري څرګنـدوونکى 

د هغه په مطالعه سره خپـل کـړه وړه او شخصـيت د دى چي هيله ده 
يوې رشتيني مسلماني په څېـر سـمبال کـړئ او مـوږ لـه خپلـو دعـاوو 

 څخه هېر نه کړئ.  
 جمعين.اوصلى االله وسلم على محمد وآله وصحبه 

عبدالمالک : ستاسی د دعا وو هیله من
همت، د ده افغانانو نوآباد، کابل، د 

 سمهل. دوږی د میاشتي اوول ١٣٩٠



 

 

åسریز 

 ومن أنفسنا شرور من باالله ونعوذ ه،يونستهد نهيونستع نحمده الله، الحمد إنّ 

 لا أن وأشهد له،ی هاد فلا ضللي ومن له، مضلَّ  فلا االله دهيه من أعمالنا، ئاتيس

 .ورسوله عبده محمداً  أنَّ  وأشهد له، شريك لا وحده االله إلاَّ  إله

لره دي، د هغه ستاينه کـوو،  أټولي ثناوي او ستايني لوى څښتن
لــه هغــه څخــه مرســته او لارښــوونه غــواړو. زمــوږ د نفســونو او بــدو 
عملونو له شره  هغه ته پناه وروړو. چا ته چي لوى څښتن لار وښيي، 

بـې هيڅوک يې نه سي بې لاري کولاى، او څـوک چـي لـوى څښـتن 
 لاري کړي، هيڅوک يې نه سي پر لار کولاى. 

شاهدي وايو چي له دغه لوى څښتن څخه پرته بل پر حـق معبـود 
نسته، دى يو دى او هيڅ شريک نه لري او دغه راز شاهدي وايو چي 

 د ده بنده او پيغمبر دى. ج حضرت محمد
هَا﴿ ُّ�

َ
� ِينَ ٱ َ�ٰٓ َّ�  ْ ْ ٱءَامَنُوا قُوا َ ٱ �َّ نتمُ  ۦتهِِ حَقَّ ُ�قَا �َّ

َ
وََ� َ�مُوُ�نَّ إِ�َّ وَأ

سۡلمُِونَ   .]102[آل عمران:  ﴾١٠٢مُّ
اى مومنانو! په زړه کي د ال�ه داسي بېره ولرئ، لکه څنګه چي له هغه «

څخه د بېرېدو حق دى (دا هله وي چي اطاعت وکړئ او سر کښي ونه 
مي نه  کړئ او شکر وکاږئ او ناشکري ونه کړئ او ما په ياد ولرئ او هېر

کړئ). او په اسلام تر هغو تمسک وکړئ چي مرګ مو راځئ، (څو د لوى 
 .»څښتن سره مخامخ سئ او پر اسلام اوسئ)



 ٥  سریزه

هَا﴿ ُّ�
َ
� ِينَ ٱ َ�ٰٓ َّ�  ْ ْ ٱءَامَنُوا قُوا َ ٱ �َّ ْ قَوۡٗ� سَدِيدٗا  �َّ لَُ�مۡ  يصُۡلحِۡ  ٧٠وَقوُلوُا

عَۡ�لَُٰ�مۡ وََ�غۡفرِۡ لَُ�مۡ ذُنوَُ�ُ�مۡۗ وَمَن
َ
َ ٱيطُِعِ  أ َ�قَدۡ فاَزَ فوَۡزًا  ۥوَرسَُوَ�ُ  �َّ

 .]٧١-٧٠حزاب:[الأ ﴾٧١عَظِيمًا 
اى مومنانو! له ال�ه څخه وبېرېږئ (او خپل ځانونه د نېکيو په ترسره «

سره د هغه له عذابه وساتئ) او (حق او)  وکولو او له بديو په ليري کول
ق درکړي او) ستاسي سمه خبره كوئ. په پايله کي به ال�ه (د خير توفي

 عملونه به درسم كړي او له ګناهونو څخه به در تېر سي. هر څوك چي د
 .»هغه د پيغمبر اطاعت وكړي، لوى برياليتوب به ترلاسه كړي ال�ه او د

 ما بعد: ا
ــي د  ــو چ ــدي وين ــي خون ــي ځين ــاى دى چ ــينۍ ځ ــري خواش د ډې

ــړي دي او  ــوره ک ــې غ ــړه وړه ي ــانو) لار او ک ــديځوالو (غربي ــه لوې پ
ــه د  ــل ځانون ــو کــي خپ ــو او دودون ــولنيزو اخلاق ــو او ټ ــو، آداب خويون
لوېديزو ښځو سره ورته کوي. په تېره د وروځو په کښلو يـا د وروځـو 
د ورېښتانو په نخ کولو يا نرۍ کولو  کي د هغو له ډېر بد او ناوړه دود 

 پېښې (تقليد) کوي.
ي  ديـن د ما په دې کتابګوټي کي د دې کار حکم د اسلام د سپېڅل

شريعت او د طبابت له نظره په تفصيل سره بيان کړى دى او همداراز 
 مي ځينو نورو خبروته چي په دې موضوع اړه لري اشاره کړې ده.

څخه د توفيق، اخلاص او د دې خدمت د منلـو  أله لوى څښتن
 هيله کوم.

 م عبدالرحمنا



 

 

Ï åپلو íله لغو )õصóمøلنÇ (áکلمې څېړ Ï 

 : ١رايه ابن اثیر د

 .وروځو نرۍ کول د هغو د ښکلا لپاره دألنَّم�ص�: 
 ښځه چي د ښځو وروځي نرۍ کوي. هغهالنامصه: 

 هغه ښځه چي د وروځو د نرۍ کولو غوښتونکې وي. المتنمصه: 
 ورېښتان کښونکى، نوسى (موچين).ا�لَم�نْماص�: 

 : ٢ رايه نووید 

و ا ،جمـع دهمتنمصـه  د: متنمصات په باب کي واييمتنمصات  د
چي ميم يـې تـر نـون دمخـه کـړى او  بولي، منتمصه هغهابن الجوزی 
 .مقلوب دى

هغه ښځه چي د خپلو وروځو ورېښتان په نورو نرۍ المتنمصه: 
 کوي. 

 هغه ښځه چي د نورو د وروځو ورېښتان نري کوي. النامصه: 
ه د مخ د ورېښتانو ايسته کول.له همدې سرموچین په النماص: 

او همدارنګه ويل . ويل کيږيمنماص ته (موچین)  منقاشکبله 
د وروځو د نرۍ کولو يا سمولو لپاره ځانګړى نماص کيږي چي 
 سوى دى. 

 : ١و نظر ا ايهفیروزآبادی رد 

                                                      
 ).4/780(جامع الأصول  -١
 ).13/106(شرح  نوویباندي د مسلم پر  -٢



 ٧  لڅېړ ېکلم د) النّم�ص�( د پلوه لغوي له 

پر هغه ښځه لعنت ويل سوى و ا ،يعني د ورېښتانو کښلالنمص�: 
کاږي.او دا هغه سينګاروونکې ده چي د ښځو د دى چي ورېښتان 

 وروځو ورېښتان کاږي او وروځي يې نرۍ جوړوي.
د ورېښتانو نازکول او ) چي ټول توري يې حرکت ولريالنَّم�ص�: (

نري کول، په داسي ډول چي هغه د نوو راشنو سوو ورېښتانو غوندي 
 ښکاره سي يا د لنډو ورېښتانو په معنا. 

که د وښو لپاره استعمال سي د هغو ، ښل سوىک: يالنَّميص: یعن
وښو په معنا دي چي کوم څاروي هغه په خوله کښلي وي. نه د هغو 

 وښو په معنا چي خوړلي يې وي  او وروسته بيا راشنه سوي وي. 
 : ٢ ايهابن منظور رد 

د ورېښتانو نازکېدل  او : يو النَّمص: یعنا، لنډ ورېښتانالنَّم�ص�: 
ي ډول چي هغه د نوو راشنو سوو ورېښتانو غوندي نري کېدل په داس

 وليدل سي.
هغه سړى چي تازه يې ورېښتان را شنه سوي : ير�ج�ل� ا�نْم�ص�: یعن

هغه سړى چي د وروځو ورېښتان يې تر و رجل أنمص الحاجب دي.ا
 .کښلو وروسته بيا راشنه سوي وي

نَم�صاً  نْم�ص�ه�يو نَم�ص� شَع�ر�ه� ا د ورېښتانو کښل  يالنمص: یعن
 .ورېښتان يې وکښل يیعن

 : ٣ ايهزمخشری ر

                                                                                                                  
 ).4/444( –و الزاوی ترتیب القاموسی المحیط افیروز آبادی  د -١
 ).7/101ابن منظور لسان العرب ( د -٢
 و علی البجاویامحمد ابراهیم د )، 4/26الفائق فی غریب الحدیث ( -٣

 .تحقيق



 نظره داسلام اوطبابت له کښل وېښتانود وروځو او مخ د     ٨

ي ورېښتان و ا�لْم�نْماص: یعنا. د ورېښتانو کښل يعنياَلنَّمص: 
 ). موچینکښونکى (

 : ١ويلي دي ابن فارس

 .د هغو کښل ي، ا�لنَّم�ص یعند ورېښتانو نري کولا�لنَّم�ص�: 
 ). موچینورېښتان کښونکى ( يالمنماص: یعن

 : ٢داسي فرماييابن حجر  پوهحدیث ستر 
 .ښځي ته وايي چي ورېښتان کاږي هغياَلنّام�ص�ه: 

ښځي ته وايي چي د خپلو ورېښتانو د کښلو  هغياَلْم�تنمصه: 
 غوښتونکې وي. 

څخـه  ٥بی عبیده القاسم بن سلاما او ٤، ابن اثیر٣قاضی عیاض له
هغي ښځي تـه وايـي چـي ورېښـتان لـه نامصه  سوى دى چي روایت 

 مخ څخه کاږي. 
 : وايي ٦ابن منظور

ښځي خپلي وروځي نرۍ  ي... زَج�ج�تِ المرأه� حاجبها بِالْم�ز�ح��: یعن
يعني وروځي يـې پـه رانجـو اوږدې او لنډي کړې. ځينو بياويلي دي: 

 کړې.  او شاعر په دې اړه داسي وايي: 
ـــــاإ ن يوم زْ ـــــرَ ـــــات بَ ـــــا الغاني  ذا م

 

واجـــــب والعيونـــــا  ـــــنَ الحْ جْ  وزجَّ
 

                                                      
 مخ. 886ابن فارس، مجمل اللغه،  د -١
 مخ. 246حجر، تفسیر غریب الحدیث ابن  د -٢
 ).2/13مشارق الأنوار علی صحاح الآثار ( -٣
 ).5/199النهایه فی غریب الحدیث والأثر ( -٤
 ).1/166غریب الحدیث ( -٥
 .په لږ بدلون سره) 2/287لسان العرب ( -٦



 ٩  لڅېړ ېکلم د) النّم�ص�( د پلوه لغوي له 

کلــه چــي نجونــو واده وکــړ، نــو يــوه ورځ خپــل ځانونــه ښــيي او 
وروځــي او ســترګي اوږدوي. د شــاعر موخــه د وروځــو نــرۍ کــول او 
اوږدول دي چي د اضافي ورېښتانو په ايسته کولو سره ترسـره کيـږي. 
د جاهليت په زمانه کي ښځو د وروځو ورېښتان نـري کـول او رسـول 

 هغوى له دې کار څخه منع کړې. ج هال�



 

 

Ñæ Ï åله نظر ãسلاÇ Ïæáځو نرۍ کو  

د وروځو د نرۍ کولو حراموالى هم په قرآن کريم او هم د رسول 
 په احاديثو کي راغلى دى.   ج ال�ه

 ìلیللومړÏ :äÂکریم قر : 

 قوله تعالی:
نَّ خَلۡقَ ﴿ ُ هُمۡ فلَيَُغَّ�ِ ِۚ ٱوَ�مُرَ�َّ   .]١١٩ء: [النسا ﴾�َّ
شيطان وويل) او بلنه به ورکړم چي د ال�ه لخوا (په فطري) جوړونه «(

 .»(تخليق) کي بدلون راولي
 : د دې آيت په هکله فرماييابن عربی 

 : پر دغو کسانو لعنت سوى دى
ــو څــوک چــي الــف)  ــه وهــي او څــوک چــي د خــالونو وهل خالون

 غوښتونکى دى.
څوک چي وروځي نرۍ کوي او څوک چـي د وروځـو د نـرۍ ب) 

 کولو غوښتونکى دى.
څوک چي غاښونه نـري کـوي  او څـوک چـي يـې غوښـتونکى ج) 

 دى. 
څوک چي د ښکلا لپاره د غاښونو په منځ کـي فاصـله يوشـانته د) 

 لقت ته بدلون ورکوي.کوي او په دې کار سره د لوى څښتن خ
 وفرمايل:  ج رسول ال�ه



 ١١  کول ۍنر وځورو د نظره له اسلام د 

ُ  لعََنَ « صَاتِ  وَالنَّامِصَاتِ  وَالمُْسْتَوشِْمَاتِ  الوَْاشِمَاتِ  ا�َّ  وَالمُْتنََمِّ
َاتِ  للِحُْسْنِ  وَالمُْتَفَلِّجَاتِ  ِ  خَلقَْ  المُْغَ�ِّ  .١»ا�َّ

ونه وهي او پر خالال�ه تعالى لعنت فرمايلى دى پر هغو ښځو چي «
پـر هغـو ښـځو چـي  ښځو چي غواړي خالونه ور ووهل سي، او هغو

ــو  ــرۍ کول ــو د ن ــي د هغ ــځو چ ــو ښ ــر هغ ــوي او پ ــرۍ ک ــي ن وروځ
او پر هغو ښځو چي غاښونه د ښکلا په موخـه نـري ، غوښتونکي وي

 .  »کوي، او پر هغو ښځو چي د لوى څښتن خلقت ته بدلون ورکوي
ته وايي چـي د  هغي ښځي جمع ده او واشمه واشمهد  الْو�اش�م�اتِ

بدن ځاى يا د هغه ځيني خطونه ټپي کوي او رانجه پکښي واچوي او 
په دې توګه خالونه پکښي پيدا کيږي، چي بيا يې په تکبر سره ښـکاره 

ښځي په دې توګه خپل ځانونـه نارينـه وو تـه سـينګاروي، او د . کوي
صــقليې د ټــاپو او افريقــې نارينــه وو دغــه کــار د دې لپــاره کــاوه چــي 

 لقت په لومړيو کي د دوى د نارينه توب نخښه وي. دخ
ــاتِ نامصــه جمــع ده  او نامصــه هغــه ښــځه ده چــي د  د الْم�تَنَم��ص�

دغه ټول کارونه : وايي. ابن عربی ښکلا په موخه خپل ورېښتان کاږي
د لوى څښتن د پيدايښت او خلقت بـدلون او د بڼـي او قيـافې تغييـر 

 سي. دى چي د اسلام له نظره حرام باله
له پورتني آيت څخه همدغـه خبـره فهمـولې هم  /حسن بصري

 .٢ده

                                                      
شمېره  )14/105و مسلم (شمېره حديث ا 5948)، 10/380بخاری ( -١

 .حديث
 ).1/501ابن عربی احکام القرآن ( د -٢



 نظره داسلام اوطبابت له کښل وېښتانود وروځو او مخ د     ١٢

 د پورتني آيت په توضيح کي وايي: ابن سعدی: 
دغه بدلونونه، يعني د ښکلا پـه موخـه د ظـاهر بـدلون او تغيـر پـه 

د غاښـونو پــه نـري کولـو، د وروځــو پـه نـرۍ کولــو او د  خـال وهلـو،
تېرايستنه او غولونه ده چي پـه غاښونو په يو رنګه کولو سره د شيطان 

خلقت او جوړښت تـه  أدې توګه هغوى لمسوي چي د لوى څښتن
 بدلون ورکړي.  

پر خلقت او پيدايښت بانـدي نيوکـه  أدغه عملونه د لوى څښتن
 او د هغه د حکمت او ارادې  په هکله يو ډول تانه ده.

د دغو کارونو کوونکي په دغسي کارونو سره عملا� څرګندوي چي 
تـر خلقـت او  أوم کارونه چي پـه خپـل لاس کـوي د لـوى څښـتنک

جوړښت ښه او غوره دي. همداراز د لوى څښتن د تقدير او تدبير په 
هکله يو ډول نا خوښي هم  باله سي او د دننني خلقت بدلون تـه هـم 

 .١شامليږي

 : سنتنبوÏ : íلیلæÏهم 

 : يفرمای  ج رسول
ُ  لعََنَ « صَاتِ  وَالنَّامِصَاتِ  سْتَوشِْمَاتِ وَالمُْ  الوَْاشِمَاتِ  ا�َّ  وَالمُْتنََمِّ

َاتِ  للِحُْسْنِ  وَالمُْتَفَلِّجَاتِ  ِ  خَلقَْ  المُْغَ�ِّ  .٢» ا�َّ
ونه وهي او پر خالال�ه تعالى لعنت فرمايلى دى پر هغو ښځو چي «

پـر هغـو ښـځو چـي  هغو ښځو چي غواړي خالونه ورووهـل سـي، او
ــو  ــرۍ کول ــو د ن ــي د هغ ــځو چ ــو ښ ــر هغ ــوي او پ ــرۍ ک ــي ن وروځ

                                                      
 ).2/170تیسیر الکریم الرحمن ( -١
 .شمېره )14/105و مسلم (شمېره ا 5948)، 10/380بخاری ( -٢



 ١٣  کول ۍنر وځورو د نظره له اسلام د 

او پر هغو ښځو چي غاښونه د ښکلا په موخـه نـري ، غوښتونکي وي
 .  »کوي ،او پر هغو ښځو چي د لوى څښتن خلقت ته بدلون ورکوي

دا ت� اللعـن�: يـ: ا�ب�د کلمې په هکله داسي وايـي »لعن« دابن منظور 
بو د جاهليت په زمانه کي د واکمنانو د صفت داسي جمله ده چي عر

او تعريف لپاره کارول، په دې ډول چي: اى پاچـا تـه د هغـو کـارونو 
سره چي د کرکي او ظلم لامل کيږي مخالف يـې او هغـه منـع کـوې. 

يعني: له خير څخه ليري والى، ان چي ځينـي پـه دې نظـر دي  »لعن«
او لوى څښتن چي  يعني له لوى څښتن څخه ليري والى،  »لعن«چي 

پر هر چا لعنت وکړي په واقعيت کي د هغـه لـه رحمـت او مهربـانۍ 
  .١څخه ليري سي، او د عذاب وړ وګرځي، ځکه نو هلاکيږي

اَلنّام�صـه: په څرګندونـه کـي فرمـايي: حدیث شریف  د دېبوداود ا
چـي دا کـار د لـوى  ٢هغه ښځه ده چي وروځي ښايسته او نـرۍ کـوي

 .٣ته بدلون ورکول باله سيڅښتن خلقت او جوړښت 
ښــځه ده چــي د خپلــو وروځــو د نــرۍ کولــو  هغــهاَلْم�تَنَم�صــه: 

 غوښتونکې وي. 
 : واييقاضی عیاض 

ښځه ده چي د خپل مخ او د نورو لـه مخونـو څخـه  هغهالنامصه: 
 ورېښتان کاږي.
هغــه ښــځه ده چــي لــه خپــل مــخ او وروځــو څخــه د  المتنمصــه:

 ورېښتانو د کښلو غوښتونکې ده. 

                                                      
 ).13/388ابن منظور لسان العرب (د  -١
 ).4/399سنن ابوداود ( -٢
 ).13/106زیاده عند النووی فی شرح مسلم ( -٣



 نظره داسلام اوطبابت له کښل وېښتانود وروځو او مخ د     ١٤

ــي دي چــي  ــو ويل ــه دوو وروځــو څخــه د النّ�مــاص: ځين ــوازي ل ي
ورېښتانو ايسته کولو ته ځانګړى سوى دى کوم چـي هغـه نـرۍ کـوي 

 .١يايې سموي
کوي چي په نوسي (موچين) يا روایت څخه احمد مروزي له امام 

څخه د ورېښتانو اخيستل په قطعـي توګـه مکـروه دي.  تار سره له مخ
پر هغه سړي چي د خپلو ورېښتانو د کښـلو غوښـتونکى  ج او پيغمبر

دى لعنت ويلى دى. او د امام احمد په نزد له کراهيت څخـه منظـور، 
هغه حـديث  ج تحريمي کراهيت دى. دليل يې په دې هکله د رسول

دغسي کار وکـړي. او  دى چي وايي لعنت دي وي پر هر هغه چا چي
څرګنده ده چي لعنت لويو (کبيـره) ګنهونـو تـه ځـانګړى دى. د دغـو 

  .٢ورېښتانو خريل او لنډول هم د هغو د کښلو غوندي باله سي
(منـع) کـي يـوازي د وروځـو او د مـخ د  نهـیپـه : واييابن علان 

 .٣ورېښتان راځي اطرافو 
نازکول او نـرۍ کـول د د وروځو  ي: اَلنَّمص�: یعنويلي ديثیر اابن 

هغو د ښايست په موخه. لکـه چـي د دې کلمـې پـه لغـوي څېړنـه کـي 
 .٤وويل سول
هغــه ښــځه ده چــي د نــورو د وروځــو : النّامصــه: ويلــي دينــووی 

: و متنمصـهورېښتان د ښايست په مقصـد نـرۍ کـوي او اخلـي يـې. ا
 .١هغه ښځه ده چي د دې کار غوښتونکې وي

                                                      
 ).17/298احمد البنا الفتح الربانی، (د  -١
  ).2/55الشيخ محمد بن إبراهيم فتاوى (د  -٢
  ).4/494دلیل الفالحین لطرق ریاض الصالحین ( -٣
 .د دې کلمې په لغوي بحث کي خبري پر وسوې -٤



 ١٥  کول ۍنر وځورو د نظره له اسلام د 

هغي ښځي ته وايي : النّامصه: ي واييداسعلامه م�ناوی ستر عالم 
 .٢چي په نوسي سره د مخ او وروځو د ايسته کولو غوښتونکې وي

کتاب د نامشخصو او غيـر مشـهورو  ګنهونـو   امام ذهبی د الکبائر
 کوونکو باندي د لعنت د درستوالي په فصل کي وايي:  پر تر سره

 ...»لعََنَ االله النَّامِصَةِ.«فرمايلي دي:  ج رسول ال�ه
پــر هغــي ښــځي بانــدي چــي د وروځــو فرمــايلى دى ال�ــه لعنــت «

 ».ورېښتان کاږي
: هغــه ښــځه ده چــي د نــورو د وروځــو نامصــهوايــي: امــام ذهبــی 

هغـه ښـځه ده چـي دغـه کـار پـر تـر سـره و متنمصـه ورېښتان اخلـي ا
 .٣کيږي

 : کتاب کي واييالزواجر عن ارتکاب الکبائر  پهابن حجر هیتمی 
ښځه ده چي وروځـي تـر دې انـدازې ښايسـته کـوي هغه النّامصه: 

خو هغـه . ويییدات نظرابن حجر هیتمی د  همبوداود چي نرۍ سي. ا
غـوره او مشـهور  پـه اړه ويلـي ديالنّامصه نورو د و اخطابی څه چي 

له مادې څخه ده او معنا يـې النمص  کلمه دالنّامصه دي.دوى وايي: 
عالمـانو او پوهـانو د وينـاوو د زياترو . ٤ده د مخ د ورېښتانو اخيستل

د وروځـو د ا�لـنَّمص څېړني ته پـه پاملرنـه دې پـايلي تـه رسـيږو چـي 
جـلال  خـو لـه سـترو امامـانو، لکـه. ورېښتانو د اخيستلو معنا ورکوي

                                                                                                                  
 مخ. 629ریاض الصالحین،  -١

و ا وامامـان او نورو ٣، شوکانی٢، خطابی١الدین سیوطی، امام السندی
سوى روایت  ــ لويانو څخه ــ  چي دمخه مو د هغو نومونه واخيستل 

ــنمص عــام دى چــي ــدى ال د مــخ د ورېښــتانو اخيســتل چــي  ي؛ یعن
 وروځي هم پکښي راځي.

 Çعالمانو فتو æسنیو سترæÇ Ï 

ه نه ده چي دلته د اوسنيو عالمانو نظرونه هـم د وروځـو مناسبت  بی
 د اخيستلو او نرۍ کولو د حکم په اړه بيان کړو: 

  څخه پوښتنه وسوهشیخ عبدالعزیز بن باز له ستر عالم : 
 له وروځو څخه د اضافه ورېښتانو د کمولو حکم څه دى؟ سؤال: 

د وروځـو د ورېښـتانو کمـول او اخيسـتل درسـت کـار نـه جواب: 
 څخه روايت سوى دى:    ج دى، ځکه چي له پيغمبر

 .»المتنمصةَ وً  النَّامِصَةِ لعََنَ االله «
نري کوي لوى څښتن پر هغه ښځه باندي چي د وروځو ورېښتان «

يا يې اخلي لعنت ويلى دى او پر هغه ښځه يې هـم لعنـت ويلـى دى 
 .»چي  د دې کار د ترسره کېدو غوښتونکې وي

د علم خاوندانو څرګنـده کـړې ده چـي د دوو وروځـو د ورېښـتانو 
 .٤په کلمه کي شامل دياَلنَّمص  ايسته کول او اخيستل د

                                                      
 ).8/147السندی شرح سنن نسائی (و اسیوطی د  -١

  وښـتنه څخـه پشـیخ محمـد بـن صـالح عثیمـین له لوى استاد
 : وسوه

د وروځو د ځينو اضافه ورېښتانو د اخيستلو يا کمولو حکم سؤال: 
 څه دى؟ 

کـه د وروځـو د ورېښـتانو اخيسـتل د کښـلو پـه بڼـه وي دا جواب: 
پـر  ج و رسـول ال�ـها) يعني د وروځو نري کـول دي» (نمص«هماغه 

هغه چا چي دغه کار کوي او پر هغه چـا چـي د دې کـار غوښـتونکى 
دا عمل له لويو (کبيـره) ګنهونوڅخـه دى. دا و ويلى دى. ادى لعنت 

ځکـه چـي هغـوى دا کـار زيـاتره د  کار په ښځو پـوري ځـانګړى دى،
که نارينه دا کار وکړي هغه هم د ښځو غونـدي د و ښکلا لپاره کوي ا

لوى څښتن لخوا تر لعنت لاندي راځـي. لـه دې نـاوړه کـار څخـه پـه 
دا کـار د ورېښـتانو لـه کښـلو پرتـه لوى څښتن سره پناه غواړو. او که 

وي، مثلا� د ورېښتانو په لنډولو ياخريلو سره وي، ځيني عالمان يې د 
ورېښتانو د کښلو غوندي حرام بـولي، ځکـه چـي  پـه دې کـي د لـوى 
څښتن د خلقـت بـدلون راځـي. نـو پـه دې هکلـه د ورېښـتانو کښـل، 

 لنډول او خريل فرق نه کوي. 
ده، نـو پـر مسـلمان، نظریـه  و ډاډ منـه دا بې له شـکه ډېـره غـوره ا

 .١ښځه وي که نر لازمه ده چي له دې عمله ډډه وکړي
  څخه پوښتنه وسوهشیخ عبداله بن جبرین له ستر استاد : 

 د وروځو د اخيستلو حکم څه دى؟ سؤال: 

                                                      
 مخ.27 ،محمد بن صالح العثيمين الفتاوى النسائيه د  -١



 نظره داسلام اوطبابت له کښل وېښتانود وروځو او مخ د     ١٨

د وروځو د ورېښتانو اخيستل او د هغو نرۍ کول جواز نه جواب: 
 ج هکله يې منع راغلې ده. رسول ال�ـهلري. او دا هغه کار دى چي په 

پر هغو کسانو چي دا کار کـوي يـا د دې کـار غوښـتونکي دي د لـوى 
 .١څښتن په خلقت کي د بدلون راوستلو له امله لعنت ويلى دى

   د واده آداب الزفـاف (: لبـانی دااستاد شـیخ ناصـرالدین لوى
  : په کتاب کي داسي واييآداب) 

يستل يا د کماني يا هلال (سـپوږمۍ) په ښځو باندي د وروځو اخ
په بڼه د هغو جوړول او په دې توګه د ښـځو پـه ګومـان ځـان ښايسـته 

 محمد ايسول، له هغو کارونو څخه دي چي د خداى پيغمبر حضرت
کړي دي او د هغـه پـر ترسـره کـوونکي يـې لعنـت و ممنوع احرام  ج

 : ويلى دى. رسول ال�ه فرمايي
ُ  لعََنَ « صَاتِ  وَالنَّامِصَاتِ  وَالمُْسْتَوشِْمَاتِ  الوَْاشِمَاتِ  ا�َّ  وَالمُْتنََمِّ

َاتِ  للِحُْسْنِ  وَالمُْتَفَلِّجَاتِ  ِ  خَلقَْ  المُْغَ�ِّ  .٢» ا�َّ
ونه وهي او پر خالال�ه تعالى لعنت فرمايلى دى پر هغو ښځو چي «

پـر هغـو ښـځو چـي  هغو ښځو چي غواړي خالونه ورووهـل سـي، او
ــر ــي ن ــو وروځ ــرۍ کول ــو د ن ــي د هغ ــځو چ ــو ښ ــر هغ ــوي او پ ۍ ک

                                                      
د شيخ په خپل لاس ليکل سوى دى ، لوى څښتن دي  جوابد دې سوال  -١

 اجرونه ورکړي. 
استاد دغه ستر و مخ. ا 113زفاف ، المحمد ناصرالدین البانی آداب د شيخ  -٢

يعني د لوى څښتن : المغیرات خلق ال�ه (وايي په دغه حديث کي چي د 
راغلې ده چي دا ټولو دغسي  خبره )او جوړښت ته بدلون ورکونکيخلقت 

 ردو ته شامليږي . موا

او پر هغو ښځو چي غاښونه د ښکلا په موخـه نـري ، غوښتونکي وي
 .  »کوي ،او پر هغو ښځو چي د لوى څښتن خلقت ته بدلون ورکوي

  بانـدي پـه خپلـه تفسـیر طبـری پـر استاد محمود محمد شاکر 
 : کي ليکي  و نظریهاحاشیه 

ځو تــه وايــي چــي د خپلــو وروځــو هغــو ښــوالنامصــه:  ألمتنمصــه
 ورېښتان په نوسي اخلي او هغه نرۍ، او اوږدې جوړوي.

 د  له ستر  استاد شیخ عبدالعزیز بن باز څخه د هغو ورېښـتانو
ايسته کولو د حکم په هکله پوښتنه وسوه چي د ښځي پر مـخ را شـنه 

 کيږي.
د دې پوښـتني جـواب توضـيح لـري: کـه دغـه : ورکـړجـواب  هغه

عادي وي، نو اخيستل يې درست نه دي، ځکه چي حـديث  ورېښتان
 دى: 
  .»لعََنَ االله النَّامِصَةِ والمتنمصة«
لوى څښتن پر هغي ښځي چي د وروځو ورېښـتان نـري کـوي او «

پر هغي ښـځي چـي د هغـو د اخيسـتلو غوښـتونکې وي لعنـت ويلـى 
 .»دى

د مـخ او وروځـو د ورېښـتانو اخيسـتل دي. خـو کـه دغـه النَّمص 
ورېښتان څه زياتي شى وي، مثلا� د خلقت د بد ايسېدلو لامل کيږي، 
لکه د ښځو برېتونه او ږيره، نو په دې صورت کي د هغو اخيستل څه 
باک نه کوي او ګناه نه لري، ځکه چي د ښـځي خلقـت او قيافـه بـده 

 .١ايسوي او هغې ته ضرر رسوي

  دوو داسي سوال هم د افتا دايمي هيئت ته متوجـه سـو چـي د
وروځو په منځ کي د راشنو سوو ورېښتانو د کښلو پـه هکلـه د اسـلام 

 حکم څه دى؟ 
د دغسي ورېښتانو کښل او ايسته کول جايز او درست دي جواب: 

 .١ځکه چي دغه ورېښتان د وروځو برخه نه ګڼل کيږي
  څخه پوښتنه وسـوه چـي استاد شیخ عبدالعزیز بن باز له درانه

ــل ســر او وروځــي ــي او د مصــنوعي ورېښــتانو  کــه ښــځه خپ وخري
  خولۍپر سر کړي څه حکم لري؟ 

ښځي ته روا نه ده چي خپل سـر وخريـي، مګـر کلـه چـي جواب: 
څخـه  سعلی له حضرتو نسائی اترمذی اړتيا ورپېښه سي، لکه چي 

ښځه د سر لـه خريلـو څخـه منـع  ج رسول ال�ه ړى دى چي روایت ک
ورېښـتانو خريـل يـا يـې کړې ده. خو د سينګار په موخه د وروځـو د 

کمول يا يـې د شـاوخوا اخيسـتل، خريـل او کښـل، لکـه چـي ځينـي 
ښځي يې نن مهال کـوي حـرام دي، ځکـه چـي دا د لـوى څښـتن پـه 
خلقت او جوړښت کي بدلون باله سي او له شـيطان څخـه پيـروي ده 
کوم چي انسان غولوي او د خداى د خلقـت بـدلون تـه يـې هڅـوي، 

 فرمايي: ألوى څښتن
َ ٱ نَّ إِ ﴿ ن �ُۡ�َكَ بهِِ  �َّ

َ
ۚ وَمَن  ۦَ� َ�غۡفِرُ أ وََ�غۡفِرُ مَا دُونَ َ�لٰكَِ لمَِن �شََاءُٓ

 ِ ِ ٱ�ُۡ�كِۡ ب ٓ إَِ�ثٰٗا �ن  ۦٓ يدَۡعُونَ مِن دُونهِِ  إنِ ١١٦َ�قَدۡ ضَلَّ ضََ�َٰ�ۢ بعَيِدًا  �َّ إِ�َّ
رِ�دٗا  ۘ ٱ لَّعَنهَُ  ١١٧يدَۡعُونَ إِ�َّ شَيَۡ�نٰٗا مَّ ُ ذَِنَّ مِنۡ عِبَادكَِ نصَِيبٗا  �َّ َّ�

َ
وَقاَلَ َ�

فۡرُوضٗا  ضِلَّنَّهُمۡ  ١١٨مَّ
ُ
هُمۡ فلَيَُبتَُِّ�نَّ ءَاذَانَ  وََ� مَنّيِنََّهُمۡ وَ�مُرَ�َّ

ُ
نَۡ�مِٰ ٱوََ�

َ
�ۡ 

نَّ خَلۡقَ  ُ هُمۡ فلَيَُغَّ�ِ ِۚ ٱوَ�مُرَ�َّ يَۡ�نَٰ ٱوَمَن َ�تَّخِذِ  �َّ ِ ٱمِّن دُونِ  وَِ�ّٗا لشَّ َ�قَدۡ  �َّ
بيِنٗا  انٗا مُّ  . ]١١٩-١١٦النساء: [ ﴾١١٩خَِ�َ خُۡ�َ

بې شکه ال�ه دا نه بخښي چي د هغه سره څوک شريک ونيول سي او «
يوه ( هر چا ته چي وغواړي بخښي. او څوک چي د ،تر دې کمه هره ګناه

 له سميواحد الاحد) ال�ه سره (د ده له مخلوق څخه) شريک ونسي، هغه 
مشرکان چي له ال�ه پرته دکومو  او حق) لاري څخه ډېر ليري سو.(

(موجوداتو) بنده ګي  کوي،  هغه صرف څو ښځينه بتان دى (چي نه ګټه 
ور رسوي، نه ضرر). او څوک چي دوى لمانځي (او معبود يې ګرځوي) 
هغه له دغه سرکښ شيطان څخه پرته بل څوک نه دى. (چي د فساد او د 

کوم چي ال�ه لعنت پر کړى دى (له  نهايي پولي ته رسېدلى دى).فاسدولو 
خپله رحمته يې ليري کړى دى) او هغه (شيطان) ال�ه ته (د ملعون کېدو 

زه به ستا له بنده ګانو څخه يوه ټاکلې برخه «په وخت کي)  ويلي دي چي: 
(او په قول او عمل کي به يې له سمي لاري واړوم). او زه به هرو ». واخلم

مرو هغه څوک چي زما متابعت وکړي له سمي لاري (د حق له لاري) 
واړوم او ښه به يې په (درواغجنو) هيلو (او خواهشونو) کولو بوخت 
وساتم او (کله چي مي دوى خپل امر منلو ته چمتو کړل، نو) بلنه به 

پرې او) څيري ( د غير ال�ه د نذر لپاره) د څارويو غوږونه( ورکړم چي
تخليق) کي ( به ورکړم چي د ال�ه لخوا (په فطري) جوړونه کړي او بلنه

او څوک چي د ال�ه پر ځاى  شيطان (کالخواى او) دوست  بدلون راولي.
 .»کړي (او د هغه بلني ومني) ، نو په ښکاره تاوان اخته سوى دى

 ج لـه پيغمبـر سابن مسـعودپه صحيح حديث کي راغلي دي چي 
 : کوي چيروایت څخه 

ُ  لعََنَ « صَاتِ  وَالنَّامِصَاتِ  وَالمُْسْتَوشِْمَاتِ  الوَْاشِمَاتِ  ا�َّ  وَالمُْتنََمِّ
َاتِ  للِحُْسْنِ  وَالمُْتَفَلِّجَاتِ  ِ  خَلقَْ  المُْغَ�ِّ  .» ا�َّ

ونه وهي او پر خالال�ه تعالى لعنت فرمايلى دى پر هغو ښځو چي «
پـر هغـو ښـځو چـي  هغو ښځو چي غواړي خالونه ورووهـل سـي، او

ــي ــو  وروځ ــرۍ کول ــو د ن ــي د هغ ــځو چ ــو ښ ــر هغ ــوي او پ ــرۍ ک ن
او پر هغو ښځو چي غاښونه د ښکلا په موخـه نـري ، غوښتونکي وي

 .  »کوي ،او پر هغو ښځو چي د لوى څښتن خلقت ته بدلون ورکوي
پــر چــا چــي : آیــا د خپلــو خبــرو پــه دوام وايــي سابــن مســعودبيــا 
 ي حال کـي چـي په داس؟ ويلى وي، زه لعنت ونه وايملعنت  جپيغمبر
  !کړي يومر ا و اطاعت اپیروی  په ج موږ د پيغمبرقرآن 

 :لوى څښتن فرمايي
ٓ ءَاتٮَُٰ�مُ ﴿ ْۚ ٱَ�هَٮُٰ�مۡ َ�نۡهُ فَ  وَمَافخَُذُوهُ  لرَّسُولُ ٱوَمَا ْ ٱوَ  نتَهُوا قُوا ۖ ٱ �َّ َ إنَِّ  �َّ

َ ٱ   .]7[الحشر:  ﴾٧ لۡعِقَابِ ٱشَدِيدُ  �َّ
الهي احکامو څخه) دروړي دي هغه له ( تاسي ته څه چي پېغمبر«

له  ،کړئ)  او له څه شي څخه چي هغه تاسي منع كوي (تر سره يې واخلئ
هغو څخه منع سئ. له ال�ه څخه وبېرېږئ، چي ال�ه سخت سزا وركوونكى 

 . ١»دى
ياجوړو سوو  مصنوعیالباروکة: د( ٢د خولۍ یسګ خو د
د و اصحیح بخاری، مسلم په هکله بايد ووايو چي په ) ورېښتانو

 : څخه روايت سوى دى ج له پيغمبر و په نورو کتابونو کي دیثاحا

                                                      
 ).3/353مجلة البحوث الإسلامیه ( -١
کيسه داسي ده چي هغه فرانسويانو اختراع کړه  کةد ګيس د خولۍ يا البارو -٢

ره يو ډول او انګرېزانو ګټه ځني واخيسته . په اصل کي د ګيس خولۍ د زنا لپا
پوښښ وو!! پر دې سربېره هغه څه چي د ګيس تر خولۍ لاندي پټيږي هغه 
دوره او مهال دى چي د ګيس د خولۍ عصر او زمان بلل سوى دى.له ګيس 



 ٢٣  کول ۍنر وځورو د نظره له اسلام د 

ُ عَليَهِْ وسََلَّمَ الوَْاصِلةََ وَالمُْسْتَوصِْلةََ «  .»لعََنَ النَّبِيُّ صَ�َّ ا�َّ
د ورېښـتانو د لنـډو يـا اوږدو  پـر هغـه ښـځه چـي ج یعني پیغمبـر

د بـل  په خپلو ورېښتانو يـا ورېښتاند بل نارينه يا ښځي  ايسېدو لپاره
چا په ورېښتانو پوري تړي او همداراز پر هغه ښځه چي له بـل څخـه 
غواړي چي د دې په ورېښتانو پوري نور ورېښتان وتړي، لعنت ويلـى 

 دى.  
د  يـا وخپلـ ههغي ښځي ته وايي چي د نورو ورېښتان پـ» الواصله«
 تړي. ورېښتانو پوري هپ وښځ نورو

 : نويبیاداسي  حدیث سمعاویه دبخاری امام په دې هکله 
منبـر  ج د حج پر مهـال د رسـول ال�ـه سمعاویهيوه ورځ حضرت 

ته وخوت او خلکو ته يې د خطبې په ترځ کي يو مقدار ورېښتان چي 
په لاس کي يې وه، په لاس کي ونيول او ويـې (سرتېري)  د ساتونکي

ولـي پټـه خولــه  ستاسـي علمـا چيــري دي؟ويـل: اى د مـدينې خلکــو 

                                                                                                                  
خولۍ څخه زياته ګټه اخيستنه په اتلسمه پېړۍ کي د اروپايي ناروغيو، لکه د 

 و د تناسلي غړو سر د ورېښتانو تويېدو، د مخ د لکو، د پوست د پاړسوب ا
 د پېزي کېدو او د هغو د عوارضو د خپرېدو سره يو ځاى خپره سوه.

د سر او تندي د عيبونو د پټېدو لپاره د ګيس خولۍ اختراع سوې او د غاړي     
او سينې د بد بوى ورکولو له امله د اوږدو او جګو ګرېوانونو درلودونکي 

مونو او پوډرو له منځه تلې. کميسونه رامنځ ته سول، خو د مخ دانې په کري
چي دا په پنځلسمه پېړۍ کي په اروپا کي د زنا د ناورين د رامنځ ته کېدو او 
اوج ته د هغې د رسېدو سره يو ځاى وو، خو اوس داخبري هيري سوي دي 
او انګرېزي قاضيان دغه کالي د اروپايي تاريخ او تمدن په ياد اغوندي!! چي 

د مرګ ز ډ(ای» الإیدز یعزف لحن الموت« . ددا ډېر د فکر او غور ځاى دى
 مخ څخه.195، د کتاب  له  )سندره وايي



 نظره داسلام اوطبابت له کښل وېښتانود وروځو او مخ د     ٢٤

څخه اورېدلي دي چي د زينت لپاره يې  ج ما له رسولناست ياست. 
 د دغسي ورېښتانو له استعمالولو څخه منع كول او ويل يې: 

َذَ هَذِهِ �سَِاؤُهُمْ « اِ�يلَ حَِ� اتخَّ مَا هَلكََتْ َ�نوُ إسِْرَ  . »إِ�َّ
يل هله هلاك سول چي ښـځو يـې دغـه ورېښـتان پـه خپلـو ئاسرا«
 .  ١»ښتانو پوري تړورې

د ورېښتانو د تړلو او پيوند په هکله مطلب لـري او هغـه  سمعاویه
دا چي د سر له مصنوعي ورېښتانو څخه استفاده کول بالکل د پيونـد 

د ژور فهـم او زيـات علـم نخښـه بالـه  سحکم لري، چي دا د معاويه
سي. د دې علم او فهم دليل دادى چـي کلـه ښـځه د دې لپـاره چـي د 

رېښتان يې اوږده، يا ګڼ او زيـات سـي نـو نـور ورېښـتان پـوري سر و
تړي چـي داکـارحرام او د لعنـت وړ دى، ځکـه چـي پـه دې کـار کـي 
ــوه بشــپړ او  ــو د ي ــري. ن ــود ل ــه او درواغ وج ــب پټون ــه، د عي غولون
مصنوعي سر څخه استفاده کول ډېر غولوونکى او ډېر باطل او ناحقه 

ر څرګنـد او روښـانه دى. پـر دې باله سي. چي دا مطلب الحمد لله ډې
  ج مواردو سربېره د دې کار کول له يهودو څخه تقليد دى او پيغمبـر

 : يفرمای
 .٢»مِنهُْمْ  َ�هُوَ  بقَِوْمٍ  �شََبَّهَ  مَنْ «
څوک چي د يوه قوم سره ورته او مشابه سـي، نـو لـه هغـو څخـه «

 ».ګڼل کيږي

                                                      
 .حديثشمېره ) ۵٩٣٢صحيح البخاري، كتاب اللباس، باب وصل الشعر( -١
دغه حديث احمد او ابوداود روايت کړي دي او علامه الباني صحيح بللى  -٢

 دى.



 ٢٥  کول ۍنر وځورو د نظره له اسلام د 

  :کله چي د ښځي پر سر هـيڅ ورېښـتان نـه وي، پـه دې سؤال
 هکله  څه حکم وجود  لري؟ 

  : ورکړاستاد شیخ ابن عثیمین جواب درانه 
د ګـيس د خـولۍ ابـن عثیمـین وروسته تر دې چـي اسـتاد جواب: 

حکم بيان کړ او ويې ويل چي حرام دى، ويې فرمايل: که د ښځي پر 
ونه لري، په دې صورت کي  سر هيڅ ورېښته نه وي او اصلا� ورېښتان

که د مصنوعي ورېښـتانو لـه خـولۍ څخـه اسـتفاده وکـړي چـي دغـه 
عيب پـه پـټ کـړي، نـو ګنـاه يـې نـه ده کـړې. ځکـه چـي د عيـب او 

پـه يـوه  ج نيمګړتيا له منځه وړل روا او درست کـار دى. رسـول ال�ـه
غزا کي د عيب او نيمګړتيا د پټولو لپاره خپل يوه صحابي ته چي پزه 

پرې سوې وه اجازه ورکـړه چـي د طـلا لـه مصـنوعي پـزي څخـه يې 
له ډېره پراخه ده، چـي کېـداى سـي جراحـي أاستفاده وکړي. نو دا مس

عمليات يا د پزي کوچني کول او داسي نـور مسـايل پکښـي راسـي. د 
ښکلا لپاره جراحي عمليات د عيب او نيمګړتيا له منځه وړل نه بلـل 

منځـه وړلـو لپـاره وي پـروا نـه  کيږي، خو که د عيـب او نقـص د لـه
کوي. مثلا� د چا په پزه کي يو ډول کوږوالى وي او هغه سم کړي يا د 
تور خال  له منځه وړل وي، دا د اسلام له نظره جواز لري، امـا کـه دا 
کارونه د عيب او نقص د لـه منځـه وړلـو لپـاره نـه وي، لکـه خالونـه 

سـي،او د مصـنوعي وهل يا د وروځو نرۍ کول ممنـوع او حـرام بالـه 
ورېښتانو له خولۍ څخه ګټه اخيستل ان که د مېړه په اجازه او خوښـه 



 نظره داسلام اوطبابت له کښل وېښتانود وروځو او مخ د     ٢٦

هم وي حرام کار دى، ځکـه چـي رضـائيت او  اجـازه د هغـه شـي پـه 
 .١هکله  چي لوى څښتن حرام کړى وي اعتبار نه لري

  :که د ښځي د برېتونو او ږيري پر ځاى ورېښتان را شـنه سؤال
 سي څه حکم لري؟ 

کـه د ښـځي د : ورکړاستاد شیخ ابن عثیمین جواب درانه  جواب:
برېتونو او ږيري پر ځاى ورېښـتان پيـدا سـول، د هغـو لـه منځـه وړل  

 .٢هيڅ پروا نه کوي
دغه بحث د ښځو د بدن د نورو غړو د ورېښتانو د له منځـه وړلـو 

 د احکامو په بيانولو سره نور هم بشپړوو:   
  :د ورېښـتانو د لـه منځـه وړلـو  د ښځو د پښو او لاسونوسؤال
 څه دى؟ حکم 

د ښـځو د پښـو او : جـواب ورکـړشیخ بن باز درانه استاد جواب: 
لاسونو د ورېښتانو له منځه وړل هيڅ مشکل او ګناه نـه لـري او مـوږ 

 .٣کومه ستونزه نه پکښي وينو
 اما د تخرګونو (بغلونو) او شرمځاى د ورېښتانو له منځه وړل: 

تخرګونو او شـرمځاى د ورېښـتانو ايسـته کـول  درسته نه ده چي د
لـه رسـول  سنـستر څلوېښتو شواروزو زيات وځنـډيږي. لکـه چـي ا

 څخه روايت کوي:  جال�ه

                                                      
 ).1/412فتاوی اسلامیه ( -١
 ).1/406(منبع پخوانۍ  -٢
 مخ.204فتاوی متنوعه،  -٣



 ٢٧  کول ۍنر وځورو د نظره له اسلام د 

اربِِ  قصَِّ  فِي  لَناَ وُقِّتَ « ظْفَارِ  وََ�قْلِيمِ  الشَّ
َ ْ
بطِِ  وََ�تفِْ  الأ ِ

ْ
عَانةَِ  وحََلقِْ  الإ

ْ
نْ  ال

َ
 أ

 
َ

ْ�ثَرَ  َ�تْرُكَ  لا
َ
رَْ�عِ�َ  مِنْ  أ

َ
 .١»لَيلْةًَ  أ

د برېتونو د لنډولو، د نوکانو د اخيستلو او د  ج رسول ال�ه«
تخرګونو او د شرمځاى د ورښتانو د ايسته کولو لپاره موږ ته وخت 
وټاکى چي له دغو څخه به هيڅ يو تر څلوېښتو شپو زيات نه 

 .»ځنډوو

                                                      
 صحيح مسلم او نور. -١



 

 

åطبابت له نظر Ï خیستلÇ ېښتانوæ Ï ځوæÑæ æÇ مخ Ï 

زما ګراني خوري! پوه سه چي لوى او مهربانه خداى هيڅ شـى ای 
بې له حکمته او ئې له فلسفې نه دى حـرام کـړى. د وروځـو او مـخ د 
ورېښتانو د کښلو د حرامېدو لـه فلسـفې څخـه يـو هـم هغـه ضـرر او 

ن دى چي د سترګو اطرافو ته رسيږي. دايې تاسي او دايې پـه دې تاوا
 اړه د ځينو ډاکټرانو نظر او رايه: 

د سترګو ځينو متخصصو ډاکټرانو د وروځـو د ورېښـتانو د کښـلو 
په سبب د سترګو د اطرافو د سـلولي سکښـت د التهـاب (پاړسـوب) 

 لپاره دوه حالته بيان کړي دي: 
هغه دوه ويشت کلنه ښځه ده چي د وروځو د ورېښتانو تر : لومړى

کښلو دوې ورځي وروسته يې سترګي پړسـېدلي او سـرې سـوي دي. 
 او اړه سوې ده چي د خپلي ناروغۍ د درملني لپاره ډاکټر ته ورسي. 

هغه ښځه ده چي د ښکلا او د وروځو او د هغو د شاوخوا م: هدو
ــه  ــو ت ــوه ورځ ورېښــتانو د کښــلو متخصصــو ډاکټران ــې ده او ي ورغل

وروسته يې د وروځو اطـراف سـره سـوى او پـه درد سـوي دي او تـر 
څلورو ورځو وروسته يې د سـترګو اطـراف پړسـېدلي او راوتلـي دي. 
چي دا ناروغي په روغتون کي د هغـې د بسـتر کېـدو لامـل سـوې ده. 
ډاکټران اړ سـوي دي چـي هغـې تـه د رګ لـه لاري انتـي بيـو ټيکونـه 

دې ستونزو سر بېره يو ډول لکـې د هغـې پـر مـخ لوېـدلي ولګوي. پر 
دي چي د سترګو د ناروغۍ تر ښه کېدو وروسته يـې د شـپږو سـانتيو 
په اندازه لکې پـر مـخ پاتـه سـوي دي. چـي پـه دې صـورت کـي بايـد 



 ٢٩  نظره له طبابت د اخيستل تانوېښو د وځورو او مخ د

ناروغ بيا د خپل مخ د دغه عيـب د لـه منځـه وړلـو لپـاره د ښايسـت 
 کړي.  متخصصو ډاکټرانو ته ورسي او هغه اصلاح 

ډاکټران په دې اند دي چي ښځي بايد له دې ډول ډول معجونونو 
او کريمونو او د وروځو د ورېښتانو د کښلو لپاره له دې مشـکلاتو او 
سختيو څخه ډډه وکړي (که څه هم د دې کريمونو عـوارض لـږ هـم 
وي).او پــر ډاکټرانــو لازمــه ده چــي خپــل ځانونــه د هغــو نــاروغيو د 

اړخيز تلاښ او فعاليـت سـره چمتـو کـړي چـي د  درملني لپاره په هر
 وروځو د ورېښتانو او... تر کښلو وروسته رامنځ ته کيږي. 

پورتني مطالب د ايجست په نامه د طبي مجلې ټکي په ټکي ژبـاړه 
 .١کال په ګڼه کي خپاره سوي دي 1987 ده چي د هغې د 

 نو آيا امکان نه لري چي دغـه تکليفونـه چـي د وروځـو او د مـخ د
 ج اطرافو د ورېښتانو له اخيستلو څخه رامنځ ته کيـږي د رسـول ال�ـه

لخوا د دې کار د تحـريم فلسـفه وي؟ او مـوږ او تاسـي پـوهيږو چـي 
د پاک او سپېڅلي فطرت پيغمبر دى، او پر دې بنسـټ  ج رسول ال�ه

 يې فرمايلي دي چي: 
ُ  لعََنَ « صَاتِ  النَّامِصَاتِ  ا�َّ  .»وَالمُْتنََمِّ
هغو ښځو چي د نورو وروځي نـرۍ او اوږدې کـوي او  ى پرخدا«

 فرمايلى دى.  پر هغو ښځو چي د دې عمل غوښتونکي دي لعنت 
له پاک او سپېڅلى فطـرت څخـه ليـري والـى، او د حـق لـه لعنت 

فرمان او لارښووني څخه تمرد او سرغړونه ده، او د سـرغړوني پايلـه 
 کېدل دي. سزا او عذاب او د لوى څښتن له رحمت څخه ليري 

                                                      
 ګڼه )830مجلة المجتمع، ( -١



 نظره داسلام اوطبابت له کښل وېښتانود وروځو او مخ د     ٣٠

بې له دې چي جسم  نو دغه له خپل پاک فطرت څخه ليري سوى
په روحي او جسمي کړاوونو اخته سي بلـه چـاره نـه لـري. او ښـايي د 
سترګو په شاوخوا کي دغه التهابات او پاړسوبونه  د دغو حـالتونو لـه 

 امله وي. 
نو بې حجابه او لڅه ښځه چي وروځي يې اخيستي او نـرۍ کـړي 

ــه  ــرو د دي او پ ــرو م ــد ه ــه راوزي، باي ــه ســينګارځي څخ دې ډول ل
 .١ښايست جراح ته هم ورسي

و هبـه احمـد  د اسکندريې پوهنتون د طب د پوهنځي استاد ډاکټر
وايي: په بېلو بېلو وسايلو د وروځو د ورېښتانو اخيسـتل، بيـا د حسن 

وروځو قلم او نور، لکه پر پوسـت بانـدي د ځينـو مـوادو اسـتعمالول 
ضررناکي اغېزې ولري. ځکه چي رنګونـه لـه درنـو کـاني کېداى سي 

څخـه جـوړ سـوي دي، او پـه غوړزګنـو  ٢ترکيباتو، لکه مسو او جيوې
ترکيباتو کي، لکه ککاؤ غوړو کـي ويلـي کيـږي. د دې تـر څنـګ ټـول 
رنګي توکي ځيني نفتي مواد هم لـري او دا ټـول ډول ډول اکسـيډونه 

ت دغـه مـواد د خپلـو دي چي پوست ته تاوان رسوي. کلـه چـي پوسـ
سوريو له لاري جذب کړي په پاړسوب او حساسيت اختـه کيـږي. او 
کله چي له دغو کېمياوي موادو څخه ګټه اخيسـتنه تـل او پرلـه پسـې 
وي، نو ښايي د زړه، وينو او پښتورګو پـر تشـکيلوونکو توکـو بانـدي 
ضررناکه اغېزه ولري. دغه مواد چـي کېميـاوي ترکيبـات لـري، بشـپړ 

حالت لري، چي جسم له هغه څخه په آسانۍ نه سي ژغـورل  رسوبي

                                                      
 .تعليقدکتور حمدی حسن په پورتنۍ مجله کي د  -١
جيوه يو ډول فلزي نقره يي رنګه عنصر دى چي په متعارفه تودوښه کي  -٢

 درجې کي منجمد کيږي.  ٤٠ويلي کيږي او په تر صفر لاندي 



 ٣١  نظره له طبابت د اخيستل تانوېښو د وځورو او مخ د

کېداى. په بېلو بېلو وسايلو د وروځو د ورېښتانو اخيستل د پوسـتکي 
چينجــي رامــنځ تــه کــوي چــي پــه پايلــه کــي يــې د پوســتکي ســلولونه 
زياتيږي او چي د وروځـو د ورېښـتانو کښـل بنـد سـي، نـو د وروځـو 

ي چـي مـوږ پـوهيږو چـي ورېښتان بېخي ډېر سـي. پـه داسـي حـال کـ
طبيعي وروځي د ورېښتانو، تندي او د مخ د ګرديـوالي سـره مناسـبي 

 .١وي
د خطــر زنــګ دى چــي ډاکټرانــو بيــان کــړ او مطالــب  دغــهپايلــه: 

پوهوي مو چي اى ښځي! چي د وروځو او... ورېښـتان اخلـې دمخـه 
تر دې چي کار تر کار تېر سي پوه او متوجـه اوسـه، لـوى څښـتن څـه 

 دي: ښه ويلي
نَّهُ  �فاَقِ ٱءَاَ�تٰنَِا ِ�  سَُ�ِ�هِمۡ ﴿

َ
َ لهَُمۡ � ٰ يتَبََ�َّ نفُسِهِمۡ حَ�َّ

َ
ۗ ٱوَِ�ٓ أ وَ لمَۡ  ۡ�َقُّ

َ
أ

نَّهُ 
َ
ءٖ شَهِيدٌ  ۥيَۡ�فِ برَِّ�كَِ � ۡ�َ ِ

ّ�ُ ٰ  . ]53[فصلت:  ﴾٥٣َ�َ
او درواغ  غو ته (چي له اسلام او قرآن څخه منکرديدډېر ژر به موږ «
) خپلي نښانې (او دلايل) په آفاقو (د آسمانونو او مځکو په اقطارو ګڼييې 

او نواحيو) كي (چي ستر جهان دى)  هم وښيو او د دوى په خپلو نفسونو 
جهان دى) هم وښيو، تر دې پوري چي دوى ته داخبره  کوچنىكي (چي 

څرګنده سي چي دغه قرآن (او اسلام) په رشتيا سره حق دى. آيا دا خبره 
 .»في نه ده چي ستا رب پر هر څه شاهد دى ؟كا

 نظره داسلام اوطبابت له کښل وېښتانود وروځو او مخ د     ٣٢

 مل æÇ تفکر æړ íÏأÏغه ټکي Ï ت

زما مسلماني خور! د پورتنيو مسايلو تر څېړني وروسته لاندي ټکو 
 ته پام وکړئ: 

د لوى څښتن  ج ستا ايمان پر دې باندي چي حضرت محمد -١
رسول او پيغمبر دى ايجابوي چي هغه چي څه لارښوونه 
کړېده ومنې او اطاعت يې وکړې. او له کومو چارو څخه چي 

ليري واوسې، د دغو منع کړى سوو شيانو  هغه منع کړې يې 
له جملې څخه يو هم د وروځو او مخ د ورېښتانو کښل دي 

واجب ده  چي په هکله يې دمخه څرګندوني وسوې. نو پر تا
  چي دې اوامرو ته غاړه کښېږدې

په واقعيت کي د وروځو او مخ د ورېښتانو کښل له کفارو  -٢
 : يفرمای ج څخه تقليد دى او حضرت رسول اکرم

 .»مِنهُْمْ  َ�هُوَ  بقَِوْمٍ  �شََبَّهَ  مَنْ «
څوک چي د يوه قوم سره ورته او مشابه سي، نو له هغو څخه «

 ».ګڼل کيږي
دواړو د ورېښتانو کښل حرام دي (ځيني د وروځو او مخ  -٣

په داسي حال )، ښځي په ځينو وسايلو د مخ ورېښتان کاږي
او د هغه د  أکي چي د دې کار په هکله د لوى څښتن

لخوا ځيني ګواښونه سوي دي چي لازمه ده په هغو  ج پيغمبر
  ځانونه خبر کړو.

ځيني ښځي په دې اړه خپل دليل دا راوړي چي د دې  -۴
ورېښتانو کښل د مړونو لپاره سينګار دى، په داسي حال کي 
چي بايد پوه سي چي څنګه چي دا کار ګناه او معصيت دى، 



 ٣٣  نظره له طبابت د اخيستل تانوېښو د وځورو او مخ د

نو د هغه په کولو کي د مړونو اطاعت واجب نه دى، ځکه چي 
 فرمايي:    ج پيغمبر

» 
َ

اَلِقِ  يةَِ مَعْصِ  فِي  لمَِخْلوُقٍ  طَاعَةَ  لا
ْ
  .١»الخ

نـه اطاعت درسـت د لوى څښتن په معصيت او ګناه کي د هيچا «
 ».دى

چا چي دا کار کړى دى بايد سمدستي توبه وکاږي. څوک  -۵
چي د لوى څښتن لپاره يو کار پرېږدي لوى څښتن د هغه پر 
ځاى تر هغه ښه شى ورکوي. د بېلګې په توګه زه ځيني پېغلي 

لري او د وروځو ورېښتان يې سم  پېژنم چي دوني ښه رنګ نه
او پرترتيب برابر نه دي، چي د ځينو خلکو په سترګو د دغو 
نجونو قيافه او ظاهري کړه وړه ښه نه ورځي، خو دغسي 

د اوامرو پابندو او د اسلامي  أځوانو او د لوى څښتن
حجاب رعايت کوونکو نجونو ته لوى څښتن هم له اخلاقي 

له پلوه ډېر ښايسته مړونه په نصيب  پلوه او هم د قيافې او بڼې
کړي دي. چي سړى اريان سي چي دا څوک دى چي دا نجلۍ 
يې د دې سړي تر سترګو ښايسته ايسولې ده؟ او د دې 

څوک  دغهآیا بدرنګي يې د دې ښکلا او جاذبه ګرځولې ده. 
هغه خداى نه دى چي دغي پېغلي له هغه څخه اطاعت کړى 

پيدا کړي په هغو خوښه ده دى؟ او هغه څه چي لوى څښتن 
  .٢او هيڅ بدلون يې نه دى ورکړى؟

                                                      
 ترمذي اونور، دغه حديث علامه الباني صحيح بللى دى.  -١
 .مخ څخه په لږ تصرف را اخيستنه  93کتاب له  المتبرجاتد  -٢

 ìپا

زما مسلماني خور! وروسته تر دې چي د وروځو او مخ د 
ورېښتانو حکم دي مطالعه کړ او د ډېرو پخوانيو او اوسنيو عالمانو او 
ځينو ډاکټرانو اقوال او ويناوي وڅېړل سوې، زه هم ځيني سپارښتني 

(لوى څښتن دي زما او ستاسي سمي لاري ته او توصيې لرم او وايم 
 ): لارښوونه وکړي

له لويه څښتنه وبېرېږه او د توبې کښلو لپاره بېړه وکـړه. هغـه ورځ 
درپه ياد کړه چي د لوى څښتن لوري ته ورګرځې. د هغو کـارونو پـه 
اړه چي پخوا دي کړي دي پوښتنه درڅخه کيږي،چـي پـه څـه کـارونو 

ړى دى چـي د خـداى لـه رحمتـه سـتا د لګيا يې؟ تاخو داسي کـار کـ
ليري والي او پر تا د لعنت لامل سوى دى. په داسي حال کي چي پـه 
لمانځه او له هغه دباندي له خدايه د بخښني او رحمت غوښتنه کوې! 
نو آيا ستا دا کار ستا د وينا او عمل په منځ کي تضاد نه لري؟ تـه خـو 

کي داسـي کـار کـوې له لوى څښتنه رحمت غواړې، خو په عين حال 
  ١چي د لوى څښتن له رحمت څخه ستا د ليري والـي لامـل کيـږي؟!

 !چي دا د ډېر تاثر او تعجب وړ دى
په دې هکله څه چي خداى او رسول وايي هغسي وکړه. د 

 خبره درپه ياد کړه چي فرمايي:  ج حضرت محمد
 .»مِنهُْمْ  َ�هُوَ  بقَِوْمٍ  �شََبَّهَ  مَنْ «

                                                      
د وروځو او مخ د ورېښتانو له  ينمص یعنله داسي کار څخه موخه هماغه  -١

 .منځه وړل دي



 ٣٥  نظره له طبابت د اخيستل تانوېښو د وځورو او مخ د

سره ورته او مشابه سـي، نـو لـه هغـو څخـه څوک چي د يوه قوم «
  .»ګڼل کيږي

 بله خبره درپه ياد کړه چي فرمايي:  ج او د رسول ال�ه
 دَخَلوُا لوَْ  حَتىَّ  بذِِرَاعٍ  وذَِرَاعًا  شِبْرًا شِبْرًا َ�بلَُْ�مْ  كَانَ  مَنْ  سَنََ  لَتَتبْعَُنَّ «

ِ  رسَُولَ  ياَ قلُنْاَ». تبَِعْتُمُوهُمْ  ضَبٍّ  جُحْرَ  هَُودُ  ا�َّ
ْ

 .»؟َ�مَنْ «: قاَلَ  وَالنَّصَارىَ الي
داسي وخت به راسي چي تاسي به لوېشت په لوېشت او ګـام پـه «

ګام تر تاسي دمخه وګړو لار او کړني تعقيب کړئ، تر دې کچي چي 
که هغوى د سمسارې د غار غوندي تنګي سمڅي ته ننوزي تاسي بـه 

لوى څښـتن اسـتازې! آيـا هم پسي ننوزئ. اصحابو ورته وويل: اى د 
مطلب دي (له تر تاسي دمخه وګړو څخـه) يهـود او مسـيحيان دي؟ 

 ورته وويل: نو څوک مي مطلب دي؟   ج پيغمبر
تاسي د ظاهري قيافې او بڼي او د ژوندانه پـه : وايي سابن مسعود

کړو وړو کي بني اسرائيلو ته ډېر ورته ملت ياست او ټکي په ټکـي بـه 
روي کوئ. يـوازي دا خبـره ماتـه مشخصـه نـه ده د هغو د کړو وړو پي

څرګنده ده چي دا کـار  ١چي آيا سخوندر ته به هم عبادت کوئ که نه؟
 تقليد دى او په هغه کي ورته والى وجود لري. 

زما مسلماني خور! څنګه چي نوري ښځي دغه کـار کـوي، نـو ای 
ته هغوى د دليل پـه توګـه خپـل سـر مشـق مـه ګرځـوه، بلکـي د لـوى 

 دا لارښوونه در په ياد کړه چي فرمايي: څښتن
ۡ�َ�َ مَن ِ�  �ن﴿

َ
�ضِ ٱتطُِعۡ أ

َ
ِۚ ٱيضُِلُّوكَ عَن سَبيِلِ  ۡ�  . ]١١٦نعام: [الأ ﴾�َّ

                                                      
 مخ.107 اقتضاء الصراط، -١



 نظره داسلام اوطبابت له کښل وېښتانود وروځو او مخ د     ٣٦

او اى محمده! که ته دهغو خلکو  د زياترو په خوله وکړې چي په «
ال�ه له  د دي (او کافران او منافقان دي) نو هغوى به تا  مځکه کي مېشت

 . »لاري واړوي
د ځينو صالحو اولنو خبره درپه ياد کړه چي وايي: سمه لار واخله 
او پام کوه چي د سمي لاري د لارويانو لږوالى دي ونـه غولـوي او لـه 
ناسمي لاري څخه ليري اوسه او پام کوه چي د دې لاري د تلونکو او 

 هلاکېدونکو ډېروالى دي خطا نه باسي.
سه چي عربي ژبـه د کلمـاتو د اشـتقاق اى زما مسلماني خور! پوه 

الـنمص، ، (قَـر�أ�، ي�قْـرأ، قـراءة))، (ک�تَب�، ي�ک�تُـب�، کتابـةلا� (ژبه ده، مث
ــل ســول النامصــة، المتنمصــة، المنمــاص ). او لکــه څنګــه چــي ووي

(نوسى) د وروځو د ورېښتانو د اخيستلو آله ده، چي هغـه  »منماص«
نــرۍ کــوي او درســتوي، او زيــاتره د وروځــو د ورېښــتانو د اخيســتلو 

هغه ښځه چي دغـه کـار » النامصة«لپاره له هغه څخه استفاده کيږي. 
په لعنت اخته کيږي. نو اى لويه څښتنه! له  أترسره کوي او د خداى

 دروړم.  دې ناوړه کاره تا ته پناه 
ــړه امــر د حرامــو او  ای ــل مې ــه د خپ زمــا مســلماني خــور! هيڅکل

نامشروع آرايشونو لپاره دليل مه ګرځوه، ځکه چي د ګناه او معصـيت 
 په تر سره کولو کي د هيڅ مخلوق پيروي او اطاعت جايز نه دى.  

اى زما مسلماني خور! ــ لوى څښتن دي ما او تاته توفيـق راکـړي 
ې ترلاسه کړو ــ  پام وکړه چي ټول عالمان چي چي رضا او خوښي ي

احمــد، نــووی، خطــابی، دمخــه مــو د هغــو نومونــه واخيســتل، لکــه: 
(وروستني) علما ټول پر دې  متأخرنور و اابوداود، ابن حجر، م�ناوی 

 په يوه خوله دي چي د مخ او وروځو د ورېښتانو اخيستل حرام دي.



 ٣٧  نظره له طبابت د اخيستل تانوېښو د وځورو او مخ د

ـــــيس يصـــــح في الأذهـــــان شيء  ول
 

ـــــــاج ا  ـــــــلإذا احت ـــــــار إلى دلي  لنه
 

کله چي سپينه ورځ دليل ته اړتيا ولري، نو هيڅ شـى بـه پـه : يیعن
 اذهانو کي درست او د منلو وړ نه وي.  

 ج او د هغه د پيغمبر أنو اى زما مسلماني خور! د لوى څښتن
﴿س�م�ع�نا و�ا�طَع�نا﴾ اطاعت او فرمان وړلو ته ورودانګه او ووايه چي: 

، او هغه څه مه وايه چي يهودو وويل: »مو وکړوامو ورېدل او اطاعت «
په ياد ولره  .وامو ورېدل،خو سرمو ځني وغړاوهنا﴾ي﴿س�م�ع�نا و�عص

د هغه پر  چي هرڅوک چي يو شى د خداى لپاره پرېږدي، خداى
 ځاى ډېر ښه شى ورکوي.  

نو چي تصميم دي ونياوه چي تر دې وروسته به هيڅکله د 
قادر دى چي په  أاخلم، نو لوى څښتنوروځو او مخ ورېښتان نه 

څېره کي دي نور او په زړه کي دي ايمان رامنځ ته کړي. او د لوى 
څښتن دا لطف او کرم ناشونى نه دى. که د وروځو او مخ د 
ورېښتانو اخيستل بل تاوان ونه لري او يوازي دا تاوان ولري چي 

 ت کوي. وخت پر ضايع کيږي بيا هم د هغه د حرام والي لپاره کفاي
نــو اى لويــه څښــتنه! هغــه څــه چــي حــق او حقيقــت دي مــوږ تــه 

 راوښيه! او له هغو څخه د پيروۍ توفيق راکړې!
لويه خدايه! هغـه چـي باطـل او بـې ګټـي کارونـه دي مـوږ تـه يـې  

 باطل وايسوه  او له هغو څخه د ګوښه اوسېدو توفيق راکړه! 
لويه خدايه! موږ له هغو کسانو څخه وګرځوه چي نصيحت ورتـه 

 وسي پند او عبرت واخلي او چي يادونه ور ته وسي هوښيار اوسي. 
لويه څښتنه! موږ له هغو کسانو څخه وګرځوه چي ټولو خبـرو تـه 

  غوږ نيسي او له ډېرو ښو او نېکو خبرو څخه يې پيروي کوي!



 نظره داسلام اوطبابت له کښل وېښتانود وروځو او مخ د     ٣٨

مَّ وسلِّمْ علی نب صلِّی اللّهُ  نا محمدٍ وعلی آله وصحبه وسلِّميّ وَ



 

 

 Ï ژباړä لنډå پیژندنه

  )همت(عبد المالك 
 .د پلار نوم يې مولوي عبدالرزاق 
  دىد كندهار په سوزني كي زېږېدلى. 
  لمريز.١٣٣٢د زېږېدو كال يې 
  په اسلامي او ټولنيزو علومو كي يې خصوصي زده كـړي كـړي

 دي.
  د واكمن كېـدو پـه لومړيـو كـي لـه هيـواده ال�ه نجيب ډاکټر د

 مهاجر سو، لومړي پاكستان او بيا هند ته كډه سو. 
  كلــه چــي لا طالبــان پــر كابــل نــه وه واكمــن ســوي تــر اوږدې

لومړى په کندهار کي اوسېدى   .واد ته راستون سوكډوالۍ وروسته هي
 كي استوګن دى.کابل او اوس په 
  .اوس په كور كي د كتابونو په ليکلو بوخت دى 
  :تر اوسه يې لاندي آثار ليکلي دي 
 ل.كال خپره سوې ده.١٣٨٠د همت چيغه (شعري ټولګه) په  -1
ال ل.ك١٣٨١سيد جمال الدين افغاني اند او ژوند (ژباړه) په  -2

 ا.کال دوهم ځل خپره سوه.١٣٨٩په خپره سوې ده. 
.كال ١٣٨٥زموږ د قبلې تاريخ (دمکې مکرمې تاريخ) په -3

 کال دريم ځل خپور سو.١٣٨٩په  دوهم ځل خپور سو.
ل.كال ١٣٨٥زموږ د نبي مېنه (د مدينې منورې تاريخ) په  -4

 کال دوهم ځل خپور سو.١٣٨٩په  خپور سو.

 ل.كال خپور سو.١٣٨٥ادب او ادبي كره كتنه په  -5
په  ل.كال خپور سو.١٣٨٥د مقالې ليکلو اصول په  -6

 کال دوهم ځل خپور سو.١٣٨٨
ل.كال خپور ١٣٨٦ زموږ صحت او آخرت ته تاواني توكي په -7

 ل.کال دوهم ځل خپور سو. ١٣٩٠په سو.
 ل.كال خپره سوه.١٣٨٦پوپنا سوي ولسونه (ژباړه). په  -8
خي په نامه كتاب په زموږ د دښمنانو تور تاريخ او شومي مو -9

 ل.کال خپور سو.١٣٨٧
ل.كال خپره ١٣٨٧د آسيا نن او سبا په نامه (ژباړه) په  -10

 سوه.
 ل.كال خپره سوه.١٣٨٨غرور او د هغه علاج (ژباړه) په  -11
ل.كال خپره ١٣٨٨د کلمې شريـفي حقيقت (ژباړه) په  -12

 سوه.
 ره ل.كال خپ١٣٨٨اسلام د دوه لاري پر سر (ژباړه) په  -13

 .هسو
 سو. ور ل.كال خپ١٣٨٨په  و باطل جګړې،د حق ا -14
د لوېديځ مشران وايي: اسلام او مسلمانان له منځه يوسئ  -15

کال دوهم ځل ١٣٩٠په  .هسوره ل.كال خپ١٣٨٩په  (ژباړه)
 خپره سوه.

په (ژباړه)  ) مقالې٢٥د حق او باطل د جګړې په هکله ( -16
 .هسو ره ل.كال خپ١٣٨٩

 ل.١٣٨٩په ړه) (ژبا د حق او باطل په جګړه کي الهي سنت -17
 .هسو ره كال خپ



 ٤١  ژندنهیپ هډلن نړژبا د 

 ل.کال خپور سو.١٣٩٠راځئ توبه وکاږو، په  -18
 ل.کال خپره سوه.١٣٩٠زه توبه کاږم، خو...؟ (ژباړه) په  -19
 ل.کال خپره سوه.١٣٩٠د اسلام د بري زېري (ژباړه) په  -20
 ل.كال خپره سوه.١٣٨٦پښتو معلم الحجاج (ژباړه) په  -21
خپور  لل.كا١٣٨٨د ښځو د حج او عمرې لارښود  په  -22

 سو.
(ژباړه) په  نېکمرغه کورنۍ او د مېړه او مېرمني اختلاف -23

 ل. کال خپره سوه.١٣٩٠
د ښځو د کالو او سينګار په هکله ارزښتناکي لار ښووني  -24

 ل.کال خپر ه سوه.١٣٩٠(ژباړه) په 
د وروځو او مخ د ورېښتانو کښل د اسلام او طبابت له  -25

  کي ده.نظره، دغه ژباړه ده چي اوس ستاسي په لاس 
   پر دې سربېره يې د هيواد پـه دننـه او دبانـدي كـي بېلـي بېلـي

